
Inatsisartut Suleriaasianni § 37, imm. 1 naapertorlugu angallatinik isaterisitsinermi 

akileraartarnermut inatsimmut tunngasut pillugit Naalakkersuisunut apeqquteqarputit. 

 
1. Angallammik isaterisitsinermi tapiissutit, qanoq paasisariaqarpat 

akileraartarnermi? 
Aalisarnermut aningaasaliissutinut immikkoortitat pillugit Inatsisartut inatsisaat nr. 15, 
20. november 2006-imeersoq naapertorlugu angallatit isaterneqarnissaannut tapiissutit 
pineqartut ilimagineqarpoq. 
 
Inatsisartut inatsisaanni nr. 12, 2. november 2006-imeersumi § 36, imm. 1, nr. 1-19 
naapertorlugit angallatit isaterneqarnissaannut tapiissutit ilaatinneqarput. Tamatuma 
kingunerisaanik aningaasarsiat akileraaruteqaataasussat inatsimmi tassani § 13, imm. 1 
naapertorlugu nalunaarsorneqarneranni tapiissutit taakku ilanngullugit 
nalunaarsorneqassapput. 
 
Taamaatatumillu angallatinik isaterinissaq siunertaralugu tapiissutit tunniunneqartut 
aningaasarsiatut akileraarutaasussatut isigineqarput, ilaatigullu Kalaallit Nunaanni 
eqqartuussisarnermi inatsimmi pinngitsaaliinikkut akiliisitsiniartarnermut maleruaqqusani 
ilaatinneqarlutik. 
 

2. Angallammik isaterisitsinermi tapiissutit, tassaanerlutik “ Tunissutit” 
akileraaruteqaataasussaanngitsut? 

Naamik, angallammik isaterisitsinermi tapiissutit Inatsisartut inatsisaanni nr. 12, 2. 
november 2006-imeersumi § 34, imm. 1, nr, 3 naapertorlugu tunissutitut 
isigineqanngillat. 
 
§ 34, imm. 1, nr. 3 naapertorlugu tunissutinut akileraarutaasussaanngitsunut 
taamaallaat ilaatinneqarput ”tunisisumut akileraartussaaqataasumut aapparisamut 
tunissutit, tunisisup qitornaanut, qitornassaanut taakkualu qitornaannut, qitornap 
qitornassalluunniit toqusimasup aapparisaanut (averusersimanngisaanut 
avissimanngisaanulluunniit) kiisalu angajoqqaavinut, angajoqqaassaanut aatakkuinut 
aanakkuinullu tunissutit”. 
 

3. Angallammik isaterisitsinermi tapiissutit, tassaanerlutik “Isertitat” 
akileraaruteqaataasussat? 

Aap, apeqqummut siullermut akissut inussiarnersumik takuuk 

 

Inussiarnersumik inuulluaqqusillunga 

